
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
তােমার আমার


 


তােমার আমার ভালােবাসা এই।

পথ ছাড়া পথ নেই

জেনে নদীর জলে চেয়ে দেখি

কালাে নদীর রঙ মিশেছে এসে।


এই দু-রঙই ভালাে,

শাদা পাখির কালাে

কালের পাখি সাথী

উড়ছে দেশে-দেশে।


তােমার আমার ভালােবাসা—তা কি

একটি পাখি—একটি শাদা পাখি!

সময় কি তার পথ দেখিয়ে দিয়ে

সঙ্গে চলে ভেসে।


শাদা পাখিই কালাে পাখি কিনা

চিনি না আমি, চিনি না চিনি না;

কালাে-শাদার ধাঁধার ব্যথা সব

ফুরিয়ে গেছে তােমায় ভালােবেসে।

